
MANUAL DE BOAS PRACTICAS
NA XESTION FORESTAL SOSTIBLE

A conselleria con competencias en materia de montes da XUNTA DE GALICIA dentro do
marco da xestion forestal sostible, é consciente da importancia de diminuir e previr os
impactos forestais que xorden debido as actividades que se desenvolven nos montes

incluidos no Sistema de Xestion Forestal Sostible (en diante, SXFS).

Esta responsabilidade debe ser asumida por todos os axentes involucrados na xestion
forestal sostible, contribuindo a un mellor respecto e conservacién das unidades de

xestion forestal (montes ou grupos de montes).
Con este propdsito elabdrase este “Manual de boas practicas na xestidén forestal
sostible” que recolle as pautas de comportamento e facilita a planificacion e xestién das

unidades.

Todos debemos recordar:

"Todos temos o dereito a desfrutar dun Medio Ambiente adecuado,
pero tamén temos o deber de coidalo e defendelo”.

MANUAL DE BOAS PRACTICAS

Considéranse boas practicas forestais habituais as practicas normais de actuaciéon que

aplicaria unha persoa silvicultora responsable na zona na que exerza a sla actividade.

Serviran como marco de referencia para o desenvolvemento dunha xestidon forestal
sostible compatible co medio ambiente, en consonancia cunha racional e sostible

utilizacion dos recursos forestais.

O presente Manual de boas practicas, carente de forza xuridica, establece a modo de
recomendacions xenéricas o conxunto de acciéns ou actuacidons que deberd realizar o
conxunto dos axentes involucrados na xestion forestal para, desta forma, satisfacer os
criterios e indicadores de sostibilidade descritos nos principais estdndares en materia de

xestion forestal sostible (en diante, XFS).

En funcién do “obxectivo” (ou “target”) distinguense tres axentes principais:

- Persoa xestora forestal: persoa fisica ou xuridica responsable das operacidns
de xestion do recurso e da empresa forestal, asi como do sistema e estrutura de
xestion, da planificaciéon e dos traballos de campo; neste caso a Xunta de Galicia,

ao través da Administracion forestal.

- Empresas de servizos forestais: aquelas empresas cuxas actividades se centran
na execucién de proxectos, obras e servizos para a conservacién, proteccién e
mellora do medio natural tales como as repoboaciéns, reposicion de marras,

desbroces, podas, clareos, tratamentos fitosanitarios, fertilizacions...

- Empresas de aproveitamentos forestais: aquelas empresas que tefien por
actividade basica a compra de madeira a persoa propietaria forestal, a sta corta,
preparacion e clasificacion e distribucion entre as distintas industrias

responsables da transformacion.

No primeiro caso, as persoas xestoras forestais, é a Xunta de Galicia, ao través da

Administracion forestal, quen, mediante declaracion do responsable da devandita

Administracién forestal, se compromete a seguir e respectar o conxunto de boas

practicas recollidas no punto 2.1.

As empresas de servizos forestais, sempre que actlien sobre superficie incluida no
SXFS, deberan comprometerse ao cumprimento das practicas recollidas no punto 2.2;
para iso, en obras de xestién publica serd obrigada a cumprimentacién do impreso do
sistema SXFSXU-IM-042 pola parte do contratista, debendo quedar asi especificado no

prego de condicidns técnicas que dirixa a obra.

Naquelas obras realizadas ao amparo de ordes de subvencion, incluirase tal compromiso
como obrigatorio dentro dos artigos da propia orde de axudas publicada no Diario
Oficial de Galicia (DOG).

Os rematantes e madeiristas, como empresas de aproveitamento forestal, daran
cumprimento as boas practicas recollidas no punto 2.3. A protocolizacién dos
alleamentos de madeira nas superficies incluidas no Sistema réxense segundo o
procedemento SXFSXU-PR-006 “Control dos aproveitamentos madeireiros”, onde
aparecen os pregos de prescricidons técnicas tipo (documentos SXFSXU-OU-003 ao
SXFSXU-OU-008); neles articulase que o adxudicatario é cofiecedor do Manual de boas
practicas do Sistema e que, coa sinatura do prego, acepta e se compromete ao seu

seguimento.

Asi mesmo, co fin de buscar un maior detalle e precision na definicién, importancia e
seguimento na xestion de residuos, parametro dos principais estandares en materia de
XFS que se desenvolve en diversos puntos das boas practicas, achégase, a modo de
anexo, un documento explicativo que servird de informacién e instruciéns aos axentes

involucrados no Sistema.

1  BOAS PRACTICAS SEGUNDO AXENTES

1.1 Boas practicas: persoas xestoras forestais

O conxunto de boas practicas na XFS que cofiece e se compromete a seguir a

Administracion forestal é:

1.- A Administraciéon forestal adoptarda as medidas necesarias para asegurar a
persistencia da masa arborada fomentando sempre que sexa posible a rexeneracion
natural pero facendo uso da plantacion artificial cando o éxito da rexeneracién non

estea asegurado ou as caracteristicas xenéticas da masa non sexan as mais adecuadas.

2.- A Administracion forestal promovera a formacion de masas mixtas ou, cando menos,
asegurard a aparicion e mantemento de especies acompafantes a principal,
especialmente frondosas autdctonas, que outorguen unha maior estabilidade ao

ecosistema forestal.

3.- As especies arbdreas a utilizar deberan ser as mais adecuadas 4 estacion forestal e o
material reprodutivo terd cando menos identificada a sua procedencia, sendo

aconsellable, sempre que sexa posible, material selecto.

4.- A Administracion forestal deberd contar cun instrumento de ordenacion ou de
xestion forestal para as unidades de xestion (montes ou grupos de montes), que cumpra

coa lexislacion vixente e siga as instrucions xerais de ordenaciéon de montes arborados.

5.- A Administracion forestal velara porque todos os axentes involucrados na XFS

cumpran coa lexislacién vixente aplicable.

6.- A Administracién forestal adoptara as medidas necesarias para minimizar os

impactos na vexetacidn remanente tras a corta de rexeneracién ou tratamento silvicola.

7.- A Administracién forestal recorrera a fertilizacion nas plantacions unicamente baixo
xustificaciéns técnicas e, daquelas legalmente autorizadas, previa andlise e diagnose do

solo, co fin de detectar as deficiencias existentes e evitar desequilibrios nutritivos.

8.- A Administracién forestal debera vixiar o arborado de forma tal que, en breve espazo

de tempo, poida ser detectada a aparicion dunha posible praga ou enfermidade.

9.- A Administracién forestal non empregara produtos fitosanitarios quimicos nin doses
que non estean legalmente autorizados; daqueles produtos autorizados deberase
xustificar tecnicamente a sta aplicacidn, sendo aconsellable a utilizacién de técnicas de

loita integrada sempre que sexa posible.

10.- A Administracién forestal debera velar polo éxito do rexenerado, tomando as
medidas oportunas para o seu correcto desenvolvemento, especialmente no que se

refire & proteccion fronte herbivoros salvaxes e domésticos.

11.- A Administracion forestal debera tomar as medidas oportunas para racionalizar a
rede viaria forestal, minimizando o niumero de ramais cegos, evitando tramos de

excesiva pendente e construindo obras de drenaxe tecnicamente xustificadas.

12.- A Administracion forestal debera fomentar, na sda planificacion, o mantemento e
conservacién da diversidade de especies e ecosistemas na unidade de xestidn, tales

como a creacidén de rodais maduros nos que se dean procesos de naturalizacién.

13.- A Administracion forestal deberd fomentar, na sta planificacion, o mantemento de
arbores mortas, sempre que non supofian riscos na estabilidade do ecosistema (pragas,

enfermidades ou incendios).

14.- A Administracién forestal debera velar pola proteccion, mantemento e mellora das
areas de vexetacion de ribeira, é dicir, aquelas situadas nas marxes dos leitos fluviais,
evitando a utilizacién de produtos quimicos e a acumulacion de residuos que poidan

deteriorar as canles dos leitos.

15.- A Administracion forestal deberad velar polo mantemento, dentro da unidade de
xestion, da limpeza de residuos causados polas actividades forestais, evitando a
vertedura de residuos industriais (lubricantes, fuel) nas labores forestais, usando como
norma xeral produtos biodegradables e acondicionando zonas de limpeza para

maquinaria e equipos.

16.- A Administracién forestal minimizara a realizacién de tratamentos silvicolas que
produzan graves impactos paisaxisticos; para iso racionalizaranse as superficies de corta
e deixaranse pequenos rodais maduros ou de arbores mortas que interrompan a

uniformidade da corta.

17.- A Administracién forestal coa sua xestion conseguird a multifuncionalidade,

fomentando a funcién recreativa e social do monte, especialmente nas areas

periurbanas; de igual forma tera sempre presente a importancia da rendibilidade

econdémica nos aproveitamentos dos recursos forestais.

Boas practicas: empresas de servizos forestais

1.- As empresas de servizos forestais nas reforestacidns utilizaran material reprodutivo
que tera cando menos identificada a sua procedencia, sendo aconsellable, sempre que

sexa posible, material selecto.

2.- As empresas de servizos forestais involucradas na xestion forestal deberan, como é

obrigado, cumprir coa lexislacion vixente.

3.- As empresas de servizos forestais adoptaran as medidas necesarias para minimizar
0s impactos na vexetacidon remanente tras a corta de rexeneracidon ou tratamento

silvicola.

4.- As empresas de servizos forestais realizaran a fertilizaciéon nas plantaciéns
unicamente baixo xustificaciéns técnicas, previa analise e diagnose do solo, co fin de

detectar as deficiencias existentes e evitar desequilibrios nutritivos.

5.- As empresas de servizos forestais non empregaran produtos fitosanitarios quimicos
nin doses que non estean legalmente autorizados. Daqueles produtos autorizados

deberase xustificar tecnicamente a sua aplicacion.

6.- As empresas de servizos forestais deberdn prestar especial atencién ao estado das
vias e camifnos forestais tras a execucion das suas labores, debendo restablecer as

condicidns fisicomecanicas nas que se encontraban antes da realizacién da actividade.

7.- As empresas de servizos forestais deberdn evitar practicas que fomenten a aparicién

de pragas ou enfermidades, efectuando, cando sexa posible, a trituraciéon dos restos.

8.- En calquera caso, as empresas de servizos forestais, durante a sua actividade na
unidade de xestién, cando detecten a aparicion dunha posible praga ou enfermidade

deberan advertir coa maxima celeridade & Administracion forestal.

9.- No caso de incendios forestais, as empresas de servizos forestais deberdn seguir as
indicaciéns da Administracién forestal e, en xeral, vixiar, informar inmediatamente en
canto se detecte fume ou calquera conato de incendio e, no seu caso, avisar aos servizos
de prevencién e extincién de incendios forestais (085) e, de ser necesario, segundo a

lexislacidn vixente, seguir as indicacidns do director de extincion.

10.- As empresas de servizos forestais deberan velar pola protecciéon, mantemento e
mellora das areas de vexetacion ripicola, é dicir, aquelas situadas nas marxes dos leitos
fluviais, evitando a utilizacién de produtos quimicos e a acumulacion de residuos que
poidan deteriorar as canles dos leitos; en todo caso cumprirase coa lexislacién vixente

na materia.

11.- As empresas de servizos forestais deberan cumprir coa lexislacién vixente en
materia de riscos laborais, posuindo os operarios equipos de seguridade homologados e

demais requirimentos durante a execucion das practicas forestais.

12.- As empresas de servizos forestais deberan cofiecer e cumprir cos regulamentos e

restricions normativas existentes en materia de conservacion da natureza.

13.- As empresas de servizos forestais deberan velar polo mantemento, dentro da
unidade de xestidn, da limpeza de residuos causados polas actividades forestais.
Evitarase a vertedura de residuos industriais (lubricantes, fuel) nas labores forestais,
usando como norma xeral produtos biodegradables e acondicionando zonas para a

limpeza de maquinaria e equipos.

14.- Asi mesmo, as empresas de servizos forestais deberdn manter as obras limpas, sen
restos de lixo esparexido polo solo; estes residuos urbanos deberanse recoller e

depositar no colector apropiado mais préximo.

15.- En caso de xerarse residuos perigosos, as empresas de servizos forestais deberan
respectar as seguintes indicacions: os residuos perigosos non se poden mesturar con
outros residuos, tampouco entre si, debéndose eliminar ao través dunha persoa xestora
autorizada. En caso de derrame sobre terra, se extraera a capa afectada, almacenandoa

no seu correspondente colector/bolsa, e tratandoa como residuo perigoso.

16.- As empresas de servizos forestais, na medida do posible, deberdn minimizar a
emisiéon de contaminantes atmosféricos (gases de combustidon da maquinaria e equipos,
po) e acusticos, sendo aconsellable manter en perfecto estado a maquinaria e equipos,
planificar adecuadamente os tempos de transporte, circular con moderacién naqueles
lugares onde se xere po, respectar os limites de velocidade e posuir, cando corresponda,

o marcado CEou a ITV.

17.- As empresas de servizos forestais recorreran a persoal especializado no ambito

forestal para a planificacion, execucidn e control das actuaciéns.

18.- As empresas de servizos forestais deberdn, como é obrigado, cumprir coa lexislacion
vixente aplicable, identificando e comunicando a quen corresponda a apariciéon de

testemunias prehistdricas e historicas dentro da unidade de xestién forestal.

19.- As empresas de servizos forestais deberan informar &8 Administracién forestal dos
tratamentos que se realicen nas superficies forestais por terceiros subcontratados,

velando por que se cumpran as presentes practicas.

1.2 Boas practicas: empresas de aproveitamento forestal

1.- As empresas de aproveitamento forestal involucradas na xestién forestal, deberan,

como é obrigado, cumprir coa lexislacién vixente aplicable.

2.- As empresas de aproveitamento forestal adoptaran as medidas necesarias para
minimizar os impactos na vexetacidn remanente tras a corta de rexeneracion ou

tratamento silvicola.

3.- As empresas de aproveitamento forestal deberdn prestar especial atencién ao
estado das vias e camifios forestais tras a execucidon das suas labores, debendo
restablecer as condiciéns fisicomecanicas nas que se encontraban antes da realizacion

da actividade.

4.- As empresas de aproveitamento forestal deberan evitar practicas que fomenten a
aparicion de pragas ou enfermidades, efectuando, cando sexa posible, a trituraciéon dos

restos.

5.- En calquera caso, as empresas de aproveitamento forestal, durante a sla actividade
na unidade de xestién, cando detecten a apariciéon dunha posible praga ou enfermidade

deberan advertir coa maxima celeridade 8 Administracion forestal.

6.- En caso de incendios forestais, as empresas de aproveitamento forestal deberan
seguir as indicaciéns da Administracién forestal, e, en xeral, vixiar, informar
inmediatamente en cuanto se detecte fume ou calquera conato de incendio e, no seu
caso, avisar aos servizos de prevencion e extincién de incendios forestais (085) e, de ser

necesario, segundo a lexislacion vixente, seguir as indicaciéns do director de extincion.

7.- As empresas de aproveitamento forestal deberdn velar pola proteccién, mantemento
e mellora das areas de vexetacion ripicola, é dicir, aquelas situadas nas marxes dos
leitos fluviais, evitando a utilizacion de produtos quimicos e a acumulacién de residuos
que poidan deteriorar as canles dos leitos; en todo caso cumprirase coa lexislacion

vixente na materia.

8.- As empresas de aproveitamento forestal deberan cumprir coa lexislacion vixente en
materia de riscos laborais, posuindo os operarios equipos de seguridade homologados e

demais requirimentos durante a execucion das practicas forestais.

9.- As empresas de aproveitamento forestal deberan cofiecer e cumprir cos
regulamentos e restricions normativas existentes en materia de conservacién da

natureza.

10.- As empresas de aproveitamento forestal deberan velar polo mantemento, dentro
da unidade de xestién, da limpeza de residuos causados polas actividades forestais.
Evitarase a vertedura de residuos industriais (lubricantes, fuel) nas labores forestais,
usando como norma xeral produtos biodegradables e acondicionando zonas para a

limpeza de maquinaria e equipos.

11.- Asi mesmo, as empresas de aproveitamento forestal deberan manter as obras
limpas, sen restos de lixo esparexidos polo solo. Estes residuos urbanos deberanse

recoller e depositar no colector apropiado mais préximo.

12.- En caso de xerarse residuos perigosos, as empresas de aproveitamento forestal
deberdn respectar as seguintes indicacidns: os residuos perigosos non se poden
mesturar con outros residuos, tampouco entre si, debéndose eliminar ao través dunha
persoa xestora autorizada. En caso de derrame sobre terra, extraerase a capa afectada,
almacenandoa no seu correspondente colector/bolsa, e tratdndoa como residuo

perigoso.

13.- As empresas de aproveitamento forestal, na medida do posible, deberan minimizar
a emision de contaminantes atmosféricos (gases de combustion da maquinaria e
equipos, po) e acusticos, sendo aconsellable manter en perfecto estado a maquinaria e
equipos, planificar adecuadamente os tempos de transporte, circular con moderacién
naqueles lugares onde se xere po, respectar os limites de velocidade e posuir, cando

corresponda, o marcado CE ou a ITV.

14.- As empresas de aproveitamento forestal deberdn almacenar a madeira en monte a
pé de pista ou en cargadeiros, evitando posibles danos ou alteraciéons nos recursos

forestais, principalmente auga e solo.

15.- As empresas de aproveitamento forestal recorreran a persoal especializado no

ambito forestal para a planificacion, execucion e control das actuacions.

16.- As empresas de aproveitamento forestal deberdn, como é obrigado, cumprir coa
lexislacion vixente aplicable, identificando e comunicando a quen corresponda a
aparicion de testemuias prehistéricas e histdricas dentro da unidade de xestidn

forestal.

17.- As empresas de aproveitamento forestal deberdn informar & Administracion
forestal dos tratamentos que se realicen nas superficies forestais por terceiros

subcontratados, velando por que se cumpran as presentes practicas.

2 ANEXO I. COMPROMISO DO RESPONSABLE DA ADMINISTRACION FORESTAL
Como documento basico que desenvolve o compromiso de boas practicas na xestién das

masas forestais por parte da Administracion forestal da Xunta de Galicia, emitese e
aprdbase o presente MANUAL DE BOAS PRACTICAS NA XESTION FORESTAL SOSTIBLE.

Este Manual foi redactado tendo en conta os principais estandares en materia de

xestion forestal sostible.

Santiago de Compostela, na data da sinatura dixital.

O RESPONSABLE EN XESTION FORESTAL SOSTIBLE

Jacobo Aboal Vifias

3 ANEXO II. XESTION DE RESIDUOS

31 INTRODUCCION

Un dos criterios/indicadores dos principais estandares en materia de XFS fai referencia a
xestion dos residuos non forestais producidos nas actividades obxecto de planificacion

na unidade de xestion, é dicir, nos terreos das fincas forestais.

Para dar cumprimento a estes criterios/indicadores:
1. Os montes deben estar libres de residuos non forestais.

2. Os residuos non forestais que se xeren nos traballos e actividades realizados nos
montes, deben xestionarse de forma ambientalmente apropiada.

3.2 DEFINICIONS

- Residuo:

A efectos de xestion das fincas, definense como tales:

e Subprodutos ou produtos residuais do proceso de xestiéon con posibilidade de
valorizacidén externa ou interna.

e Envases de materiais auxiliares.

e Calquera produto, substancia ou obxecto, incluidos os envases dos mesmos, que
é abandonado ou se ten a obrigacidn de abandonar ou de desprenderse polo
produtor do mesmo.

Segundo a normativa vixente en materia de residuos: calquera substancia ou obxecto
pertencente a algunha das categorias que figuran na devandita normativa, do cal o seu
posuidor se desprenda ou do que tefia a intencién ou obrigacion de desprenderse. En
todo caso, terdn esta consideracion os que figuren no Catalogo Europeo de Residuos

(CER), aprobado polas Instituciéns Comunitarias.

- Residuo inerte: aquel que por medio de evidencias obxectivas ou por analise

dos seus compofientes (caracterizacion), se pode demostrar que non é perigoso.

- Residuo perigoso: aqueles que figuren na lista de residuos perigosos,
aprobada na normativa vixente en materia de residuos, asi como os recipientes e
envases que os contiveran. Tamén os que foran cualificados como perigosos pola
normativa comunitaria e os que poida aprobar o Goberno de conformidade co
establecido na normativa europea ou en convenios internacionais dos que Espafia

sexa parte.

- Residuo urbano ou municipal: os xerados nos domicilios particulares,
comercios, oficinas e servizos, asi como todos aqueles que non tefan a cualificacion
de perigosos e que pola sia natureza ou composicién poidan asimilarse aos

producidos nos anteriores lugares ou actividades.

Terdn tamén a consideracion de residuos urbanos os seguintes:

o Residuos procedentes da limpeza de vias publicas, zonas verdes, areas
recreativas e praias.

¢ Animais domésticos mortos, asi como mobles, enseres e vehiculos abandonados.

e Residuos e escombros procedentes de obras menores de construcién e
reparacion domiciliaria.

Resto forestal (inerte e non perigoso): elemento sélido formado por rabizas, pdlas,
follas, tocéns e restos de cortiza producidos na execucion de certas actuacions
asociadas aos procesos de repoboacions, tratamentos silvicolas ou aproveitamentos que

eventualmente se poden producir nos montes.

3.3 IMPORTANCIA DUNHA BOA XESTION DOS RESIDUOS NON FORESTAIS

A ausencia de residuos non forestais nos montes e a stia adecuada xestion é vital para a
conservacién do medio natural, pois o almacenamento inapropiado ou o abandono de

residuos nos montes pode ocasionar danos graves no ecosistema forestal.

A continuacion expdéiense alguns exemplos:

e As verteduras de aceites contaminan o solo e o0 auga.

e O abandono de vidros, cabichas, etc. aumentan o risco de incendios e incluso
poden chegar a provocalos.

e O abandono de determinados residuos pode obstaculizar ou bloquear o paso da
auga por taxeas, cunetas, etc.

e A acumulacién de residuos supdn, na maioria dos casos, un impacto visual
negativo.

3.4 SEGUEMENTO E XESTION DE RESIDUOS NON FORESTAIS

Todo o persoal implicado nos traballos e/ou actividades realizadas nos montes é
responsable de realizar un adecuado seguimento da xeracidn e xestion dos residuos non
forestais, seqguindo as instruciéns do “MANUAL DE BOAS PRACTICAS NA XESTION
FORESTAL SOSTIBLE" (SXFSXU-OU-009).

4  ANEXO IIl. INFORMACION ADICIONAL DE BOAS PRACTICAS EN ZONAS CRITICAS

Existen zonas na xeografia galega nas que se debe ter especial coidado de cara a
minimizar os danos que se poidan producir desde o punto de vista dos operadores
forestais ou calquera axente que desenvolva algun traballo nos montes certificados,

dentro do ambito do sistema de XFS.

Existen certos pardmetro que condicionan a execucion de certos traballos que se

presentan a continuacion.

41 Conservacion de zonas ripicolas e actuacions en zonas de pendente excesiva

préximas a leitos fluviais

No territorio galego é frecuente a situacion de encontrarse especies forestais
produtivas que tefien un interese econédmico importante, sen embargo, encéntranse en
zonas de dificil acceso ou zonas nas que a execucién do aproveitamento supdn un risco
para outros valores ambientais o faunisticos. E por iso, que deberan crearse zonas de
exclusiéon de aproveitamento ou zonas sacrificadas desde o punto de vista produtivo,
debido & proximidade e afeccion aos valores ambientais relevantes. Salvo casos

debidamente xustificado o aproveitamento ou plantacion.

Favorecerase, no caso retirada de pés, o uso de métodos alternativos de saca como o
uso de cabos ou canles e o apeo dirixido a zonas onde o impacto sexa el minimo.

Prohibese o apeo sobre el propio leito.

Se chegara a producirse algun dano nestas zonas, debera ser comunicado & Entidade
Titular do Certificado e procederase & reparacion ou restablecemento dos danos
causados na medida de lo posible e determinados pola Entidade de Titular do

Certificado.

4.2 Conservacion de faunay flora

Para minimizar o impacto sobre flora e fauna propdfiense unha serie de acciéns de

control sobre os traballos.

e Prevencion da destrucién e/ou fragmentacion de habitats.

¢ No momento de realizar as cortas, non se veran afectadas as arbores con nifos
de aves de presa, de picidos (paxaros carpinteiros) e outras especies catalogadas.

e Exclusion de certos tipos de explotacién de areas especialmente criticas que
afecten a flora e fauna protexida.

4.3 Rodais de frondosas autdctonas, outras formacions e especies protexidas

Durante o desenvolvemento de traballos onde se localice vexetacion autdctona, na
medida do posible, os pequenos rodais ou pés soltos desta tipoloxia de vexetacién,
deberan reservarse e protexerse de calquera dano innecesario. Podera ser necesario
delimitar as zonas de actuaciéns para que a maquinaria non execute traballo nesas
recunchos. De non ter identificadas estas masas relevantes, deberd actualizarse no

catdlogo da UXF.

Conservacion de
rodais de frondosas
consolidadas

Especial coidado en
pes sueltos

g >
| [
| [
| [
I [}

Na realizacién de traballos sobre a vexetacion arbustiva, restrinxirase a eliminacién de
pes arboéreos autdctonos de cara a favorecer a consolidaciéon da masa. Evitarase exercer
calquera actuacién non prevista e en consonancia coa lexislacién, nas zonas con

vexetacidn que presenta algunha tipoloxia de proteccion.

Aplicaranse medidas para conservar as mostras representativas de ecosistemas

singulares identificados.

4.4 Zonas con alto risco de erosion e/ou perda de propiedades fisicas e quimicas

do solo

Adoptaranse as medidas pertinentes para evitar o incremento de riscos de erosion ou
fendmenos de inestabilidade edafica, a perda do solo e de calidade intrinseca, asi como
evitar os estragos das propiedades fisicas e quimicas dos solos, e especialmente a
fertilidade. Se existen evidencias de perda de fertilidade ou calidade del solo,

modificaranse os tratamentos para evitalo (previa aprobacion).

Restrinxirase o desembosque e as acciéns danifias cando se produzan situacions de

encharcamento que favorezan os procesos erosivos.

Evita a apertura de vias proximas a leitos, en zonas con risco de escorregamentos e

favorecer unha drenaxe superficial e lateral das pistas a fin de evitar a erosién profunda.

4.5 Sitios de interese patrimonial, xeoldxico, arqueoléxico ou cultural

As actuaciéns non deben producir alteracions sobre lugares singulares desde o punto de
vista histdrico ou cultural. En caso de aparecer, durante a execucién dos traballos,

elementos non identificados ou catalogados previamente.

Os encargados dos servizos, obras e aproveitamentos forestais deberdn cumprir coa
lexislacién aplicable, identificando a existencia de testemufas prehistéricas ou

histdricas, ou elementos de interese xeoldxico dentro da unidade xestion forestal.

Os monumentos, as zonas arqueoldxicas e as vias culturais declarados de interese
cultural ou catalogados, contan con un contorno de proteccion. Asi mesmo, cando sexa
necesario segundo a suas caracteristicas, establecerase un contorno de proteccion para
as demais categorias de bens. En no caso dos bens inmobles, o contorno de proteccion
pode estar constituido polos espazos e construcions proximas, co fin de evitar que a sUa
alteracién incida na percepcidon e comprension dos valores culturais dos bens no seu

contexto ou poida afectar a sua integridade, apreciacion ou estudo.

